
 EMPRESA
Aberto o prazo 
para descargar 
os Bonos Activa 
Comercio      P4

 MELIDE
O outono chega 
cunha ampla 
e variada 	
programación 
cultural        P13

COMARCA
A USC e a 	
Deputación 
únense para 
poñer en valor 
o patrimonio 	
da Serra do 	
Careón         P17

 ENTREVISTA

Sabela Santín,
Salón de peiteado 
Santín & Amo P23

A iniciativa de Volta ao Cole reparte preto 
de 1.000 euros para gastar nos comercios
A iniciativa de Volta ao 
Cole, organizada e pro-
movida pola Asociación 
de Empresarios e Em-
presarias da Terra de 
Melide, reparte preto de 
1.000 euros para gastar 
nos comercios locais en-
tre as máis de 140 fami-
lias que acudiron ás ofi-
cinas de ASETEM- CCA 
para recoller os vales de 
6 ou 10 euros depen-
dendo de se eran familia 
numerosa ou non. Nesta 
edición batéronse todos 
os récords xa que se re-
partiron máis vales de 
compra que en pasadas 
campañas desta mesma 
tipoloxía. P4

Silvia Núñez, responsable de Esse Clinic, presénta-
nos a súa clínica de beleza e estética en Melide. Na 
entrevista de benvida repasamos todos os servizos 
que ofrecen neste establecemento. P8

“Contamos con diversos 
tratamentos de beleza”

Neste número do Cerne poñemos un espello fronte os 
coidados das persoas en situación de dependencia na 
comarca para coñecer os puntos débiles e fortes des-
tes servizos na actualidade. P18

Recursos insuficientes e a 
feminización dos coidados

EditorialEditorial Tribuna de opinión
A vellez, unha 

nova oportunidade
Rachar coas fendas de 
xénero na xubilación

Xunta Directiva de ASETEM - CCA

Kandy, a avoa mochileira que xa visitou máis de 60 países. / Foto: Instagram Debuxo que amosa a diferenza na xubilación entre ela e el. / Foto: istock

O paso da vida é unha 
cuestión inevitable. Se-
gundo cumprimos anos 
imos aprendendo, acu-
mulamos experiencias e 
capturamos momentos. 
Porén, como un exercicio 
paralelo tamén comezan a 
saír engurras e canas, ve-
mos a xente que se vai e 
outra que chega, o cansa-
zo aumenta e a paciencia 
escasea. 
	 A miúdo temos 
a tentación de tratar as 
persoas maiores coma se 
fosen crianzas, xa o di o 
refrán: “unha vez vello, 
dúas veces neno”. Isto 
sucede, especialmente, 
se esas persoas son os 
nosos pais ou familiares. 
Esta especie de infatili-
zación vén producida por 
diversas causas como son 
o medo a que lles pase 
algo, a necesidade de de-
volverlles os coidados que 
no pasado nos deron ou 
o pensar que a sociedade 
avanza tan rápido que os 
deixamos atrás. Pensar na 
vellez non é algo que fa-
gamos moi a miúdo, dado 
que produce un pouco 
de vertixe. Porén, o paso 
do anos non deixa de ser 

unha oportunidade (sempre 
que a saúde o permita) de 
facer cousas novas, vivir ex-
periencias diferentes, des-
frutar da nosas afeccións, 
coñecer xente nova e apren-
der. 
	 Un bo exemplo disto 
é Kandy, unha señora vali-
soletana de 88 anos que, coa 
chegada da xubilación, co-
mezou a viaxar polo mundo 
enteiro soa cunha mochila. 
Kandy xa visitou máis de 60 
países e di que para facer es-
tas viaxes os únicos obxec-
tos imprescindibles na súa 
equipaxe son: unha pastilla 
de xabón, auga, papel hixié-

nico, un chuvasqueiro e, por 
suposto, un caderno e un 
bolígrafo para anotar as his-
torias que descobre en cada 
lugar que visita. 
	 Se me poño a ima-
xinar a miña vellez, non sei 
se me vexo viaxando polo 
mundo adiante, pero si sei 
que me gustaría que a miña 
xente admirase o que fun e 
o que son, que me tratase 
con respecto e entre iguais, 
sen sentir pena por que vaia 
vella. Porque se chego a iso, 
supoñerá que tiven moito 
tempo para desfrutar das 
experiencias que a vida me 
foi poñendo no camiño. 

A partir de agora, traballar 
a tempo parcial deixará de 
ser un inconveniente para 
a xubilación, xa que entrou 
en vigor unha modificación 
coa que os traballadores e 
traballadoras a media xor-
nada cotizarán igual que os 
de xornada completa. 
	 Unha medida que 
permitirá rachar cunha fen-
da de xénero, xa que o ano 
pasado máis do 60% das 
mulleres afiliadas á Seguri-
dade Social tiñan un contra-
to a tempo parcial. O 75% 
deste tipo de contratación 
en España correspóndelles 
a elas, en moitos casos por 

mor da conciliación, xa que 
seguen sendo as mulleres as 
que cargan coa gran parte 
dos coidados das crianzas e 
maiores. 
	 Ademais, a nova re-
forma do sistema inclúe un 
complemento de pensións 
contributivas para repa-
rar o prexuízo que moitas 
mulleres, agora xubiladas, 
sufriron durante a súa vida 
laboral. Ese prexuízo veu 
porque asumiron o papel 
principal dos coidados dos 
seus fillos e fillas, así como 
dos familiares ou persoas 
en situación de dependen-
cia. 

Captura dun intre no que Mercedes de Pescadería Manolo participaba no programa ‘Quen Anda aí?’. / Foto: ASETEM

Pescadería Manolo pon en valor no ‘Quen 
Anda Aí?’ da TVG o seu servizo a domicilio

Mercedes Vázquez, de Pes-
cadería Manolo, estable-
cemento asociado á Aso-
ciación de Empresarios da 
Terra de Melide, participou 
o pasado xoves 5 de outubro 
no programa da Televisión 
de Galicia ‘Quen Anda Aí?’ 
para, entre outras cousas, 
poñer en valor o seu servizo 
de peixería a domicilio por 
moitas aldeas de Melide ou 
Agolada. 
	 Pescadería Manolo 
é un comercio de alimen-
tación melidao recoñecido 
pola gran calidade do seu 
produto. É por iso que, na 

TVG, quixeron contar coa 
presenza de Mercedes Váz-
quez para falar sobre un dos 
artigos estrela das peixerías 
galegas: o polbo. A respon-
sable de Pescadería Manolo 
comentou que o polbo da ría 
agora mesmo non é dema-
siado económico e, por iso, 
a xente merca peixe menos 
caro como as troitas. De fei-
to, nun debate arredor do 
prezo da ración de polbo no 
San Froilán, Mercedes ex-
plicaba que, ao estar o qui-
lo así de caro, é difícil que o 
atopemos barato nas polbei-
ras.

	 Ademais, Mercedes 
Vázquez tamén sinalou e 
puxo en valor o seu servizo a 
domicilio que leva o peixe a 
moitas casas das aldeas dos 
arredores de Melide, o que 
lles permite comer peixe 
fresco a persoas que non 
teñen tanta dispoñibilidade 
para mercalo na vila. A res-
ponsable de Pescadería Ma-
nolo comentou que este é 
un servizo que está desapa-
recendo por varios motivos, 
entre os que destaca que 
cada vez vive menos xente 
no rural e os que quedan 
son maiores.

O Servizo Público de Em-
prego de Galicia anuncia 
as accións formativas que 
se impartirán este curso en 
Melide dirixidas, especial-
mente, a persoas desem-
pregadas da comarca: com-
petencias dixitais básicas, 
operacións de gravación e  
tratamento de datos e docu-
mentos e, por último, acti-
vidades de xestión adminis-
trativa. 
	 O curso de compe-
tencias dixitais básicas será 
de 45 horas, do 16 ao 26 de 
outubro, en horario de 9:00 
a 14:00 horas.

	 A formación de gra-
vación e tratamento de da-
tos e documentos é de 458 
horas, en horario de 15:00 
a 20:00, dende o 9 de no-
vembro ata o 22 de marzo 
de 2024. 
	 Para rematar, o cur-
so de actividades de xestión 
administrativa é o máis ex-
tenso, con 898 horas, en 
horario de 9:00 a 14:00 ho-
ras do 6 de novembro ao 2 
de agosto. 
	 Todas as formacións 
son presenciais e a inscri-
ción pode facerse na Oficina 
de Emprego de Melide.

Novos cursos do Servizo 
Público de Emprego

Unha clase chea de alumnado adulto escoitando o profesor. / Foto: istock

Aberto o prazo para descargar e gastar o Bono 
Activa Comercio nos establecementos locais

O establecemento de proximidade, Electrosan, onde se pode usar o Bono Activa Comercio. / Foto: ASETEM - CCA

A Xunta de Galicia lan-
zou unha nova edición da 
iniciativa de Bonos Activa 
Comercio que xa se poden 
descargar e gastar nos esta-
blecementos de proximida-
de, ata o 31 de decembro ou 
esgotamento de crédito. 
	 Os comercios locais 
galegos poden adherirse ata 
o vindeiro 15 de decembro. 

A pesares de terse anotado 
xa nas anteriores edicións, 
as tendas deben volverse 
anotar se queren participar 
nesta campaña. 
	 O presidente da Ad-
ministración autonómica, 
Alfonso Rueda, explicou 
que se destinan 2,5 millóns 
de euros para que os galegos 
e galegas poidan aforrar, 

A iniciativa de Volta ao Cole reparte preto 
de 1.000 euros para gastar nos comercios

A iniciativa de Volta ao 
Cole, organizada e promo-
vida pola Asociación de 
Empresarios e Empresarias 

Os nenos e nenas, acompañados das súas familias, na gran festa infantil de Volta ao Cole de Asetem. / Foto: Cerne

como máximo, 30 euros 
nas tendas de proximida-
de. Rueda reivindicou o 
compromiso do seu Gober-
no para axudar a reducir o 
impacto da inflación (cunha 
suba en setembro do 3,5%)
na economía das familias. 
	 No total das edicións 
do Bono Activa Comercio, 
según fonte da Xunta de 

Galicia, descargáronse máis 
de 750.000 bonos cos que 
se mobilizaron 54 millóns 
de euros. 
	 O funcionamento da 
iniciativa e os correspon-
dentes descontos é igual 
que na anterior edición: 
por compras de 50 euros ou 
máis farase un desconto de 
15 euros; por un gasto de 
30 a 49 euros, o desconto 
será de 10 euros; e, por úl-
timo, por compras de me-
nos de 30 e ata 20, serán 5 
euros menos. A páxina web 
dos Bonos Activa Comercio 
(bonosactivacomercio.gal) 
permitirá descargar os va-
les ata que se esgote o cré-
dito gastado, é dicir, pódese 
descargar o bono pero se 
no momento de gastalo xa 
non queda presuposto, non 
o poderás empregar. O des-
conto actívase a través dun 
código QR que a clientela 
debe amosar á hora de pa-
gar no establecemento local 
para poder facer o descon-
to. 
	 Descargar estes bo-
nos é tan sinxelo como en-
trar na páxina web e anotar 
os teus datos persoais para 
finalizar o rexistro e recibir 
o SMS de validación. Unha 
vez recibida a mensaxe e 

familia numerosa ou non. 
Nesta edición batéronse ré-
cords, xa que se repartiron 
máis vales que na campaña 
do ano anterior, o que con-
firma as boas sensacións 
arredor da Volta ao Cole. 
	 Se calculamos a re-
percusión indirecta desta 
iniciativa, as familias que 
entregaron tíckets por un 
valor mínimo de 60 euros 
gastaron máis de 9.000 
euros nos establecementos 
de proximidade en artigos 
para o regreso ás clases. A 
estas cifras hai que sumarlle 
os case 1.000 euros repar-
tidos en vales, xa que esta 
actividade tamén ten como 
obxectivo axudar as fami-
lias que mercan nas tendas 
da vila cos gastos propios 
do regreso aos centros edu-
cativos. 
	 A maiores, a gran 
festa infantil que pecha a 
campaña de Volta ao Cole 

volveu ser todo un éxito, 
especialmente de afluencia, 
200 cativos e cativas do mu-
nicipio e concellos veciños 
acudiron na tarde do 29 de 
setembro ao Parque Rosa-
lía de Castro para desfrutar 
e divertirse nos inchables, 
nas actividades de lecer e 
merendar. 
	 Dende Asetem fan  
fincapé nos agradecemen-
tos a todos os comercios 
participantes na Volta ao 
Cole así como a toda a clien-
tela que apostou, unha vez 
máis, por mercar nos esta-
blecementos de proximida-
de, xa que sen estas dúas 
partes da ecuación a cam-
paña non tería ningún sen-
tido. Así mesmo, a directiva 
da asociación empresarial 
da comarca manifesta que 
seguirá traballando para 
que cada edición da Volta 
ao Cole se supere e teña me-
llores resultados. 

completado o rexistro, po-
derás descargar o vale. Na 
web, a Xunta de Galicia re-
comenda gardalo na aplica-
ción Apple Wallet (se usas 
iOS) e Walletpasses (no 
caso dos Android). 
	 As tendas locais, 
unha vez adheridas a esta 
campaña, poderán realizar 
os descontos e aparecerán 
na páxina web dos Bonos 
Activa Comercio para que 
a clientela poida consultar 
todas as tendas participan-
tes nas que poder gastar os 
vales. 
	 A maiores, os esta-
blecementos de Melide que 
se unan a esta iniciativa da 
Administración autonómi-
ca poden acudir ás oficinas 
de Asetem-CCA para reco-
ller o adhesivo identificati-
vo de comercio participan-
te, no caso de non telo das 
edicións anteriores. Para 
calqueira dúbida arredor 
dos Bonos Activa Comercio, 
tanto clientela como esta-
blecementos poden chamar 
ou acudir a Asetem. Dende 
a entidade empresarial ven 
con bos ollos todas as ini-
ciativas que permitan dina-
mizar e impulsar as vendas 
dos negocios locais, sobre 
todo en épocas máis baixas. 

da Terra de Melide, repartiu 
preto de 1.000 euros para 
gastar nos comercios locais 
entre as máis de 140 fami-

lias que acudiron ás oficinas 
de Asetem-CCA para reco-
ller os vales de 6 ou 10 eu-
ros, dependendo de se eran 

Amplíase o período para executar e xustificar as 
accións dentro do Programa Bono Enerxía Peme

Unha cafetería dun establecemento hostaleiro, un dos electrodomésticos que entra no Bono Enerxía Peme. / Foto:istock

A Xunta de Galicia vén de 
ampliar o período para a 
execución e xustificación 
dos investimentos estable-
cidos dentro do Programa 
Bono Enerxía Peme ata o 
luns 23 de outubro. 
	 A data dos xusti-
ficantes de gasto e paga-
mento, para a súa validez e 
admisión, debe estar com-
prendida entre o 1 de xanei-

ro e o 23 de outubro deste 
ano. 
	 Esta iniciativa  au-
tonómica contempla inver-
sións en equipos consumido-
res de enerxía ou elementos 
que contribúan a unha xes-
tión enerxética máis eficien-
te. O investimento mínimo 
para que as actuacións sexan 
subvencionables debe ser de 
1.000 euros por empresa, 

A fin da temporada de verán nótase no 
aumento dos datos de persoas paradas

A fin da temporada de ve-
rán, especialmente nos 
sectores da hostalería e no 
comercio, notouse no au-

Un mural que amosa as filas de persoas de todas as idades para entrar na Oficina de Emprego. / Foto: Flickr

sen incluír o IVE. No caso 
de que a solicitude contem-
ple exclusivamente o bono 
de asesoramento enerxético, 
o investimento mínimo es-
tablécese en 200 euros, sen 
incluír o IVE. Cada centro de 
traballo participante poderá 
contemplar unha ou varias 
actuacións de distinta tipo-
loxía dentro dos bonos con-
templados.

A Xunta de Galicia e a Fun-
dación Santa María la Rela 
abren o prazo para a forma-
ción destinada a mulleres 
desempregadas, especial-
mente as que viven en nu-
cleos rurais, Impulsa Em-
prego Verde, que finalizará 
o vindeiro 2 de novembro. 
	 Esta actividade de 
formación será en liña, du-
rará 32 horas e promove-

que quedaron sen emprego 
no noveno mes do ano, a 
maior cifra deste 2023 para 
este municipio. Toques 
tamén aumentou o núme-
ro de persoas paradas con 
3 máis. Neste caso, non foi 
o peor dato do ano, xa que 
en marzo houbo 5. O punto 
máis positivo ou optimista 
destes datos dérono os con-
cellos de Santiso e Sobrado, 
cunha persoa desempre-
gada menos en cada locali-
dade. De feito, Santiso leva 
catro meses consecutivos de 
baixada do paro. O total de 
persoas desempregadas na 
Terra de Meldide quedou 
en 383. 
	 O resto de comarcas 
da contorna seguíu a mes-
ma tendencia, xa que na 
Ulloa o incremento de para-
dos e paradas foi de 16; no 
Deza foron 15; e, en Arzúa, 
case sen variacións, cunha 
persoa desempregada máis. 

	 Na comarca da Te-
rra de Melide, o sector ser-
vizos foi o que máis desem-
pregados aportou seguido, 
moi de lonxe, pola indus-
tria. As persoas menores de 
25 anos tamén se levaron a 
peor parte un mes máis, xa 
que dos 16 desempregados 
e desempregadas do mes 
de setembro, 9 se incluíron 
dentro desta franxa de ida-
de (5 homes e 4 mulleres). 
No caso de Toques, ningun-
ha das 3 persoas que que-
dou sen traballo tiña menos 
de 25 anos. O lado positivo 
foi que os dous homes que 
atoparon traballo en Sobra-
do e Santiso eran desta ida-
de. 
	 Está claro que se-
tembro non soe ser un bo 
mes para o emprego por 
mor da fin do verán. Porén, 
os datos de persoas paradas 
deste setembro superou en 
10 as do ano pasado.

Unha muller traballadora no eido da economía verde. / Foto: istock

Prazo aberto para a formación para 
mulleres Impulsa Emprego Verde

rá obradoiros e itinerarios 
personalizados para que as 
beneficiarias adquiran ha-
bilidades de cara a ocupar 
novos postos de traballo 
vencellados coa economía 
verde. 
	 Poden participar 
nesta iniciativa mulleres 
desempregadas de 18 a 65 
anos que residan, principal-
mente, en zonas rurais. 

mento dos datos de persoas 
paradas, no mes de setem-
bro: 17 máis na comarca da 
Terra de Melide. 

	 Debullando os datos 
por concellos, Melide é o 
peor parado, xa que incre-
mentaron en 16 as persoas 



6 Empresa Cerne 212. Outubro 2023

Leonardo Miguélez recibe o recoñecemento 
da Asociación de Empresarios da Construción

Leonardo Miguélez co resto dos premiados de Apecco e varios representantes políticos no acto. / Foto: Xunta 

Leonardo Miguélez, de 
Construcciones Leonardo 
Miguélez, vén de recibir 
un recoñecemento por for-
mar parte da Asociación 
Provincial de Empresarios 
da Construción da Coruña 
(Apecco) durante 25 anos. 
A entrega do galardón tivo 
lugar o pasado 28 de setem-
bro, na cidade de cristal, 
no marco do III Encontro 

anual desta entidade aso-
ciativa. 
	 Neste evento, estive-
ron presentes varios repre-
sentantes da Xunta, como 
o vicepresidente primeiro e 
conselleiro de Presidencia, 
Xustiza e Deportes, Diego 
Calvo; a vicepresidenta se-
gunda e conselleira de Me-
dio Ambiente, Territorio e 
Vivenda, Ánxeles Vázquez; 

a alcadesa da Coruña, Inés 
Rey; ou varias empresas 
asociadas a Apecco.
	 Dende a directiva de 
Asetem trasladaron os seus 
parabéns a Leonardo Mi-
guélez polo recoñecemento 
e fixeron fincapé tamén no 
seu compromiso coa Aso-
ciación de Empresarios da 
Terra de Melide por ser un 
dos socios máis antigos. 

A Asociación de Empresa-
rios e Empresarias da Te-
rra de Melide lanza unha 
nova campaña para poñer 
en valor o papel da muller 
no rural con motivo do día 
que a conmemora, o 15 de 
outubro. 
	 Esta iniciativa rea-
lizarase a través das redes 
sociais e coa axuda dos co-
mercios asociados, xa que 

Cartel da campaña para este domingo. / Foto: Cerne

ASETEM lanza unha campaña para 
poñer en valor a muller no rural

cada responsable ou em-
pregado dunha empresa so-
cia pode enviar a través do 
correo  electrónico (info@
asetem.com) diversas fotos 
de mulleres que supuxeran 
un referente para os mes-
mos. Con esta iniciativa 
ASETEM - CCA quere facer 
fincapé na importancia das 
mulleres nos entornos ru-
rais como a nosa comarca.

Entra en vigor a modificación que equipara o 
nivel de cotización dos traballos a tempo parcial

Unha muller, empregada de limpeza, un dos sectores onde a maioría das traballadoras sono a tempo parcial. / Foto:istock

A principios de outubro, en-
trou en vigor unha modifi-
cación da Lei de Seguridade 
Social coa que os períodos 

traballados a tempo parcial 
recoñeceranse como días 
completos de cotización, 
polo que este tipo de xorna-

das quedarán equiparadas á 
completa no que a isto res-
pecta. Esta casuística afec-
taba especialmente a mu-

lleres, xa que máis do 65% 
do total de afiliadas no ano 
2022 tiñan contratos a tem-
po parcial, segundo datos 
do Ministerio de Traballo e 
Economía Social. 
	 Con este cambio 
modifícase o artigo 247 da 
Lei Xeral de Seguridade 
Social de 2015 e indícase 
que “equipárase o traballo 
a tempo parcial co traballo 
a tempo completo a efectos 
do cómputo dos períodos 
cotizados”. É dicir, cada día 
de traballo dunha persoa 
que teña un contrato parcial 
contará como un día com-
pleto para a Seguridade So-
cial a efectos de cotización. 
	 Contabilizaranse os 
distintos períodos nos que 
a persoa permaneceu de 
alta cun contrato a tempo 
parcial, independetemen-
te da duración da xornada 
realizada en cada un deles. 
Por exemplo: se unha per-

soa traballou 20 anos cunha 
xornada do 60%, computa-
ráselle igual que a unha per-
soa con emprego a xornada 
completa. Deste xeito, estas 
persoas traballadoras pode-
rán acadar antes o período 
de cotización esigido para 
xubilarse ou para poder ac-
ceder ás pensións. 
	 Esta modificación 
beneficia a todas as persoas 
con contrato a tempo par-
cial, independetemente da 
actividade ou ocupación. 
Segundo datos do Goberno, 
calcúlase que 2,5 millóns de 
persoas se van beneficiar 
desta norma. Un dos obxec-
tivos da modificación é co-
rrixir a fenda de xénero que 
sofren, xa sexa durante a 
súa vida laboral (na que te-
ñen empregos a tempo par-
cial e salarios máis baixos, 
compaxinando isto, en moi-
tas ocasións, con labores de 
coidados) ou en pensións. 

“Contamos con diversos servizos de estética como o 
tratamento de olleiras ou a biorevitalizacion de pel”

Silvia Núñez Taboada, responsable de Esse Clinic no seu establecemento na Ronda de Pontevedra en Melide. / Fotos: Cerne

- Que servizos ofrecedes 
en Esse Clinic?
- Silvia Núñez: Principal-
mente, depilación láser por-
que Esse Clinic vén de Esse 
Beauty, que comezou sendo 
unha empresa só de depila-
ción láser, sobre todo mas-
culina. Traballamos moito 
para barberías e comeza-
mos a crecer bastante entre 
Galicia e Barcelona e, de aí, 
saíu Esse Clinic. No noso 
establecemento, o princi-
pal, dentro do apartado de 
beleza, é a depilación láser. 
Logo, no ámbito da estéti-
ca avanzada,  facemos tra-
tamentos que non son tan 
comúns como os de olleiras, 
labios, biorevitalización de 
pel, tratamentos de estrías, 
antiengurras ou botox, en-
tre outros, servizos que 
só podes atopar en clíni-
cas máis especializadas. A 
maiores, temos un apartado 
médico que vén incluíndo: 
cavitación para graxa lo-
calizada, radiofrecuencia, 
presoterapia; e estamos a 
piques de incorporar a unha 
nutricionista e un médico 
cirurxián plástico, especia-
lizado en implantes capila-
res, que virá certos días ao 
mes. 
- Como está sendo a res-
posta da xente á apertu-
ra?
- S.N: A verdade é que es-
tamos moi contentas. Axen-
da de depilación láser xa 
tiñamos e seguímola am-
pliando, polo que xenial. 
En canto á estética, tamén 
estamos tendo unha boa 
acollida porque hai certos 
tratamentos que non chos 
ofrecen nesta comarca nin 
na contorna. Terías que ir a 
Coruña ou a Vigo. Ademais, 
puxemos uns prezos bas-
tante asequibles e iso penso 
que nos beneficia. 
- O noso aspecto físico é 
unha das grandes preo-
cupacións da sociedade 
a día de hoxe. 
- S.N: Case che diría que 
ultimamente lles preocupa 
máis aos homes que ás mu-

lleres. Esta situación penso 
que se debe a que cada vez 
os homes fan máis deporte, 
coidan moito a súa alimen-
tación e gústalles verse ben. 
Isto nótoo moito no que 
respecta á depilación láser. 
De feito, podo dicir que te-
mos máis clientela masculi-
na neste ámbito que femini-
na. No noso caso, penso que 
tamén inflúe o tema de tra-
ballar con barberías porque 
fainos sentirse máis cómo-
dos que, ao mellor, noutras 
empresas que, aínda sendo 
unisex, pensan que están 
máis enfocadas á clientela 
feminina. 
- Tedes clientela dun 
rango determinado de 
idade ou de todas?
- S.N: Temos clientela de 
todas as idades. É certo que 
agora a xente máis nova 
comeza a depilarse con lá-
ser, especialmente porque 
a cera soe doerlles e outros 
métodos non son efectivos, 
polo que como con catorce 
ou quince anos xa podes co-
meza a depilarte con láser a 

mocidade prefíreo. De fei-
to, este ano temos un con-
venio coa ANPA de IES de 
Melide para que as familias 
asociadas teñan un 20% de 
desconto na nosa clínica 
(alumnado, pais, nais ou ir-
máns). Logo, tamén temos 
moita clientela a partir de 
corenta anos porque soe 
ser un momento no que tes 
maior estabilidade econó-
mica e podes gastar máis 
cartos en verte ben. 
- Cal dirías que é a ida-
de ideal para comezar 
a coidar o noso aspecto 
físico máis a fondo?
- S.N: En canto a estética, 
penso que a partir dos vinte 
e oito anos. Hai especialis-
tas que din aos vinte e cin-
co, pero depende moito do 
estilo de vida que leves. Eu 
poño os vinte e oito anos 
porque é cando comezas 
a perder elasticidade e co-
láxeno. A isto se lle enga-
des que levas unha mala 
alimentación e o consumo 
de bebidas alcohólicas, pois 
non vai ser de moita axuda. 

É importante, a partir desas 
idades. coidar ben a pel, 
limpala en profundidade e 
hidratala. 
- Que te animou a em-
prender en Melide?
- S.N: Estar cerca da casa 
foi a razón principal. En 
Melide é onde vivo, teño 
os meus fillos e, a maiores, 
parto coa vantaxe de que 
por aquí non hai nada tan 
específico de estética. Esta-
mos nunha zona moi céntri-
ca, teño clientela de Lugo, 
Santiago, Agolada e  Co-
ruña, por poñerche algúns 
exemplos. Ademais, eu 
sempre me estou movendo 
porque traballo tamén en 
Vilagarcía, Santiago, Lalín e  
Barcelona, polo que necesi-
to ter un punto fixo no que 
dicir: “este é o meu sitio”. 
Tiña claro que a miña pri-
meira clínica tiña que estar 
en Melide. 
- Que é o máis complexo 
deste negocio? 
- S.N: Aquí estamos acos-
tumados a pedir cita e, se-
nón podemos ir, avisar o 

mesmo día da quedada, sen 
pensar en que para as per-
soas que traballamos nisto 
nos prexudica porque non 
podemos citar outra per-
soa para ese oco con tan 
pouco tempo de antelación 
e acabamos perdendo tem-
po e cartos. Obviamente, 
hai situacións xustificadas 
nas que tes que avisar dun 
momento para outro, pero 
cando se sabe que ese día 
polo que sexa non podes 
acudir, pois intentar avisar 
con tempo. No meu caso, 
estou empezando a cobrar 
unha parte da seguinte cita 
porque así asegúraste de 
que a persoa vai vir e, senón 
pode facelo por un motivo 
xustificado, descóntolle ese 
diñeiro da próxima sesión. 
Temos que darnos conta de 
que hai tratamentos dunha 
hora que se a persoa non 
vén para ti é unha faena 
porque, ao final de mes, tes 
que pagar uns gastos. 
- Cales son os servizos 
máis demandados pola 
clientela?
- S.N: Na clínica de Melide, 
a depilación láser porque 
temos prezos moi competi-
tivos e agora está bastante 
en auxe. Logo, tamén de-
mandan moito o tratamen-
to de olleiras e a hidratación 
profunda de labios. O trata-
mento de olleiras está moi 
ben porque a infiltración 
faise cun aparello que ten 
corenta e dúas agullas intra-
dérmicas e un despigmen-
tante no que en moi poucas 
sesións notas resultados, 
polo que á xente gústalle 
moito e estase animando a 
probar. Por outra banda, a 
cavitación tamén é bastante 
demandada porque axuda 
a eliminar a graxa localiza-
da, especialmente na barri-
ga, no abdome, nas pernas 
e nos glúteos. Obviamente 
este tratamento non fai mi-
lagres pero si funciona real-
mente ben se o acompañas 
dunha alimentación sauda-
ble e non levas unha vida 
sedentaria. 

“Para elaborar un bo produto necesitas boa materia 
prima e empregar as técnicas máis adecuadas”

A nova tenda de Pastelería Trisquel, situada no Cantón de San Roque en Melide. / Foto: ASETEM - CCA

- Levades moi pouco coa 
tenda do Cantón de San 
Roque aberta. Como foi 
a acollida?
- Román Varela: Está sen-
do unha acollida moi posi-
tiva, dado que non fixemos 
publicidade nin o subimos 
ás redes sociais para anun-
cialo. Sorprendeunos moi-
to a boa resposta por parte 
da xente á apertura desta 
nova tenda. De feito, agora 
mesmo, o 90% ou 95% das 
nosas elaboracións témolas 
á venda no establecemen-
to do Cantón de San Roque 
porque a xente acode moito 
máis xa que ao obradoiro. A 
nosa idea é que este proxec-
to siga medrando e, a medio 
prazo, converter este espazo 
nun salón degustación, onde 
poidas probar os pasteis ou 
pastas cun café. 
- As vosas elaboracións 
van dende doces tradi-
cionais da vila ata dou-
tras partes do mundo 
como o panettone 
- R.V: Estamos nunha tem-
pada de facer un pouco de 
todo porque tamén toca 
tentar a clientela para saber 
o que máis demandan e po-
der encamiñar mellor a nosa 
produción. A intención é 
continuar coas elaboracións 
que xa tiñamos no obradoiro 
e ampliar un chisco o reper-
torio porque cremos que na 
nova tenda vai ter máis aco-
llida. 
	 No caso do panetto-
ne, este ano quero comezar 
a elaboralo xa neste mes de 
outubro. Hai unha semana, 
estiven nun curso novo e 
abríuseme a mente en certa 
maneira de traballar e quero 
poñer en práctica as referen-
cias que aprendemos. 
- A xente anímase a 
probar estes doces ou é 
máis conservadora?
- R.V: Melide é unha vila pe-
quena, dependente do rural, 
na que non se coñece moito 
a pastelería moderna que se 
move actualmente nas cida-
des polo que, nun principio, 
si é máis reticente. Pero a 

xente nova que xa coñece un 
pouco este tipo de doces vai 
entrando a probar estas ela-
boracións, mais aínda custa 
un pouco. 
- O segredo para facer 
unha boa torta é o mes-
mo na gastronomía ga-
lega que noutras? 
- R.V: Máis ou menos. Está 
claro que, para ter un bo 
produto, necesitas unha boa 
materia prima; e, despois, 
respectar ese produto que 
tes, empregar unhas téc-
nicas adecuadas e que non 
sexan agresivas coa materia 
prima e, a maiores, no meu 
caso, intento non complicar 
a cousa con elaboracións 
máis ou menos sinxelas. 
Eu inspírome moito na re-
postería francesa porque é 
o referente da pastelería a 
nivel mundial. Tamén in-
tento aprender a diario para 
despois mirar de poñelo en 
práctica nas miñas elabora-
cións. 
- A formación no teu 
sector imaxino que é im-
prescindible. 

- R.V: Si, saen practicamen-
te todos os días xente moza 
con novas receitas, prácticas 
e todo isto. Evidentemen-
te, non dou chegado a todo, 
pero voume inspirando un 
pouquiño no que vexo e tra-
tando de saír adiante. 
- O mundo da gastrono-
mía está moi de moda, 
por que cres que sucede 
isto?
- R.V: A nivel cociña, o efec-
to Masterchef está aí. Logo, 
penso que tamén hai moito 
postureo polas redes sociais, 
xa que sacan a foto do prato 
antes de comer para subila 
ao Instagram e que todo o 
mundo vexa o restaurante 
no que estás para logo reco-
mendalo. A parte positiva é 
que todo isto axuda a poñer 
en valor o que se fai, pero 
tampouco considero que un 
cociñeiro sexa unha estre-
la do rock como parece ser 
agora que teñen ata club de 
fans. No caso concreto da 
pastelería, daba a impresión 
que quedaba un pouco atrás, 
pero agora está collendo un 

pouco de impulso tamén 
neste aspecto. 
- Esta moda axuda a po-
ñer en valor os produtos 
de calidade e elaborados 
de xeito artesanal e que 
esteamos dispostos a 
pagar máis por eles?
- R.V: Un pouquiño si por-
que a xente ao saír na televi-
sión pode ver que un pastel 
por moi pequeno que sexa 
che leva cinco ou seis elabo-
racións, o que se traduce en 
moito traballo e tempo que 
a clientela empeza a valo-
rar. De momento, aínda non 
son maioría as persoas que 
o valoran porque en Galicia 
e no Estado español non hai 
unha regulación axeitada 
no tocante ao traballo ar-
tesanal no que respecta ao 
industrial. Calquera negocio 
que traballe de xeito indus-
trial e poña no seu escapa-
rate “produto artesán” non 
se lle vai penalizar e isto vai 
en detrimento da xente que 
realmente si traballamos de 
maneira artesanal. 
- A estética é unha ca-

racterística das túas 
elaboracións. Por que é 
importante coidar esta 
parte?
- R.V: A min gústame coi-
dar a estética porque un bo 
aspecto visual á hora de ven-
der fai o 50% ou 60%. Po-
des facer un produto moi bo 
pero senón é atractivo non 
tes as mesmas posibilidades 
de vendelo. 
	 Ademais, tamén o 
fago por gusto propio, estás 
facendo unha elaboración 
e gústache darlle valor. O 
panettone, por exemplo, é 
dende hai uns anos case un 
referente para min, é un pro-
duto que leva moitas horas e 
traballo, polo que non vou 
escatimar á hora de gastar 
nunha boa materia prima 
porque vaime levar o mesmo 
facer un bo que un malo. En-
tón, xa que lle dedico horas e 
traballo pois facelo ben. 
- Nas túas elaboracións 
usas tamén materias 
primas da terra como 
poden ser o queixo de 
Arzúa ou o polbo. 
- R.V: Por suposto. Temos 
que promocionar os nosos 
produtos e deixar atrás ese 
desleixo que temos cara as 
materias primas da terra, 
sempre cremos que o de 
fóra é mellor cando non é 
así. O noso está a altura de 
calquera outro país, incluso 
dos franceses. Hai que em-
pregar os nosos produtos, 
darlles uso porque están aí 
para usalos e darlles valor ás 
elaboracións propias. 
- Es embaixador dos do-
ces típicos e tradicionais 
de Melide, que supón 
para ti este recoñece-
mento?
- R.V: É un orgullo porque 
dalgunha maneira é repre-
sentar tamén a Melide. A 
maiores, sendo elaborador 
dos produtos tradicionais 
creo que non hai mellores 
embaixadores ca nós, por 
suposto sen desprezar a nin-
guén, porque se fallamos 
nós e non elaboramos estes 
doces falla todo. 

Parte da infografía que preparou o Goberno autonómico para explicar o Bono Turístico. / Foto: Xunta de Galicia

O presidente da Xunta de 
Galicia, Alfonso Rueda, 
presentou a nova edición 
do Bono Turístico co lema: 
“Descubre Galicia en Outo-
no” que se poñerá en mar-
cha neste mes de outubro. 
	 Con esta iniciativa o 
Goberno autonómico busca 
incentivar o turismo inter-
no fóra da temporada alta 
entre a poboación galega. 
Rueda defendeu esta apos-
ta por tratarse “dunha ex-
periencia de éxito noutras 

edicións e por iso a reedita-
mos”. 
	 O funcionamento 
do Bono Turístico será case 
idéntico ao das anteriores 
edicións, póren sen tarxeta 
de copago, dado que o des-
conto (nesta ocasión será 
do 40% ata un máximo de 
100 euros, co IVE incluído) 
realizarase mediante a des-
carga do Bono Turístico na 
páxina web que se poñerá 
en marcha para este fin e 
contará cun código QR, moi 

similiar ao Bono Activa Co-
mercio.
	 Os establecementos 
turítiscos de aloxamento 
e as axencias de viaxe que 
queiran unirse a esta cam-
paña poderán facelo na 
páxina web ata o 1 de de-
cembro deste ano, no caso 
da clientela deberá gastar o 
Bono Turístico antes do 25 
de decembro. 
	 A Xunta vai destinar 
a esta iniciativa 2,5 millóns 
de euros.

A Xunta presenta unha nova edición do Bono 
Turístico co lema “Descubre Galicia en Outono” 

O prazo para solicitar axu-
das ou préstamos parcial-
mente rembolsables para o  
financiamento de proxectos 
de inversión empresarial 
estará aberto ata o vindeiro 
31 de outubro. 
	 As beneficiarias 
poderán ser as pequenas 
e medianas empresas que 
realicen unha inversión nun 
centro de traballo en Gali-
cia, considerada subvencio-
nable nas bases publicadas 
no DOG do pasado venres 

29 de setembro. Dentro dos 
proxectos subvencionables 
atopamos dende a creación 
dun novo establecemento 
(pode ser o primeiro) ata a 
ampliación de capacidade 
dun establecemento exis-
tente. Unha das condicións 
para conseguir esta axuda 
ou préstamos o proxecto 
deberá ter unha inversión 
subvencionable por un im-
porte igual ou superior a 
50.000 euros e como máxi-
mo 90.000 euros. 

Aberto o prazo para solicitar axudas 
a proxectos de inversión empresarial

Un empresario facendo contas para calcular a inversión. / Foto de arquivo

O 21 de setembro é o día 
mundial do alzheimer. 
Esta é a forma máis común 
de demencia. A demencia é 
unha patoloxía que consis-
te na dexeneración das cé-
lulas cerebrais que afecta 
gravemente ás capacida-
des da persoa, impedindo 
que poida levar a cabo as 
actividades diarias.
	 O comezo da en-
fermidade é lento e afecta 
primeiro á memoria, ao 
pensamento e á linguaxe 
de forma sutil. A persoa 
pode ter dificultades para 
recordar feitos recentes ou 
nomes. Co tempo, os sínto-
mas fanse máis evidentes e 
poden comezar a non reco-
ñecer á súa familia, ter di-
ficultades para falar, ler ou 
escribir. Paulatinamente, 
perden capacidades para 
realizar actividades da vida 
diaria e deixan de realizar 
a secuencia motora de mo-
vementos como a marcha, 
o aseo, a mastigación, a de-
glutición ou a articulación 

das palabras. Pode mudar 
o seu carácter e rematan 
sendo dependentes totais.
	 A idade de inicio 
desta doenza atópase en 
torno aos 60 anos aínda 
que hai casos de persoas 
con menos idade que pre-
sentan síntomas e a pro-
gresión tende a ser máis 
rápida. O risco de padecer 
a enfermidade aumenta 
coa idade e parece ter cer-
ta filiación familiar, sendo 
máis probable a aparición 
en persoas con familiares 
que tamén o sufriran.
	 O diagnóstico lé-
vase a cabo mediante a 
realización de probas de 
imaxe cerebral que indica-
rán a localización da dexe-
neración cerebral, e polo 
tanto o tipo de demencia. 
Non existe tratamento es-
pecífico para o Alzheimer, 
senón que determinados 
fármacos poden impedir 
o empeoramento dos sín-
tomas durante un período 
de tempo pero non para a 

progresión da enfermida-
de.
	 A figura da logo-
peda nesta doenza terá 
relevancia en dous eidos: 
a deglutición e a estimu-
lación lingüística e cogni-
tiva; sendo, dende o meu 
punto de vista, máis rele-
vante na deglutición, coa 
prevención, diagnóstico e 
tratamento da disfaxia. O 
traballo sobre esta función 
controlará os atragoamen-
tos e unha das maiores 
causas de morte nas per-
soas con alzheimer e outras 
demencias: a pneumonía 
aspirativa. A persoa, pola 
dexeneración cerebral, 
non desencadeará o meca-
nismo de protección da vía 
aérea durante a inxesta en 
fases medias e avanzadas, 
nin terá un mecanismo de 
tose eficaz. A logopeda, 
ademais de traballar coa 
persoa afectada, deberá in-
cidir na educación familiar 
para estar atentas/os a in-
dicativos de aspiración de 

alimento (líquido ou sóli-
do) cara á vía aérea.
	 A estimulación 
cognitiva e da linguaxe 
realizarase sobre todo en 
etapas iniciais para que as 
dificultades tanto a nivel 
de memoria como de pen-
samento e na fala sexan 
menos incapacitantes. A 
intervención sobre estes 
aspectos debe facerse ten-
do en conta a fatiga. Pode 
ser un traballo difícil pola 
falta de conciencia sobre 
as limitacións ou pola fal-
ta de tolerancia á frustra-
ción ante os erros. Hai que 
ter en conta que o traba-
llo será “paliativo” e feito 
como tentativa de retrasar 
o empeoramento dos sín-
tomas.
	 En definitiva, a lo-
gopeda buscará mellorar 
a calidade de vida para a 
persoa con Alzheimer e 
servirá de apoio para a fa-
milia que moitas veces po-
den verse sobrepasados/as 
pola situación. 

O MAL DE ALZHEIMER

Homes e mulleres levamos anos debatendo 
sobre ata que punto somos distintos ou somos 
iguais, máis aló das obvias diferenzas físicas.
	 Seguramente haberá estudos de neu-
rociencia -aos que é doado aludir coma se os 
leramos, pero que eu realmente nunca lin- 
que din que os cerebros masculinos e os femi-
ninos actúan, en xeral, distinto ante semellan-
tes circunstancias. Traemos cando nacemos 
unha predisposición a movernos mellor ou 
con máis dificultade en segundo que aspectos. 
Tanto debe ser así, que esta realidade ten es-
crito centos de páxinas, coma a do divertido 
-e non menos atinado - libro que recolle toda 
unha declaración de intencións no seu título: 
“Por qué los hombres no escuchan, y las mu-
jeres no entienden los mapas”.
	 A pesar destas condicións innatas -se-
guramente cuestionables- coas que nacemos, 
hai outras que non o son tanto, e é que a vida 
que levamos, a sociedade da que formamos 
parte, e a propia evolución como seres huma-
nos conviventes van modificando por comple-
to roles que saen do seu inmobilismo. Os ho-
mes xa non son os que saen cazar para manter 

a tribo, e as mulleres xa non son as que fican 
darredor do lume termando que non se apague 
e enfríe a caverna.
	 Mais hai cousas que co paso dos sécu-
los, dos anos, seguen asociadas a homes ou a 
mulleres, sen que nin as leis nin os costumes 
consigan cambiar. É cousa de mulleres o peso 
mental dunha familia. É así. Hai excepcións, 
como en todo na vida, pero son en xeral as mu-
lleres as que levan unha carga mental invisible 
cando conviven con parellas, familias e fillos. É 
unha carga que non se anota en ningunha axen-
da, pero é o que fai que mentres unha parella 
encende Netflix ás dez da noite, el estea vendo 
a película e ela facendo mentalmente a lista da 
compra, ou pensando no que ten que meter nas 
merendas dos fillos do día seguinte, en que vai 
facer de xantar, en como estará súa nai que se 
mareou pola tarde, ou na lavadora que non dá 
acabado a tempo para tender. 
	 A carga mental é un runrún que tece 
seguido na cabeza das mulleres, un traballo de 
organización mental que non cesa para que logo 
a execución desa organización sexa posible...e 
doada. Porque é doado ir á compra, levar un 

fillo ao dentista, a un pai a facer uns análises, 
recoller unhas cortinas da tinturaría. Pero quen 
controlou durante toda a semana o que falta na 
despensa e o anotou nunha lista; quen sabe can-
do toca a revisión do dentista dos fillos; quen 
se acorda da analítica pendente, quen estima 
que hai que sacar as cortinas porque levan todo 
o verán sen lavar son elas. E mentres eles via-
xan lixeiros executando accións, elas consomen 
tempo, e sobre todo paz e tranquilidade con dez 
frontes abertas para que logo pareza que todo 
sae solo, que non dá tanto traballo.
	 Non quere ser este un alegato feminista, 
nin unha crítica aos que “só executan”, porque 
realmente debe haber moito de innato neste 
reparto de tarefas. Non obstante, o que si esta-
ría ben sería que se valorase o desgaste mental, 
emocional e de forzas que implicar ter a cabe-
za en varias cousas cando (moitas veces) parece 
que estamos caladas, apampando. Chámase car-
ga mental, e se cadra ten algo que ver co esgota-
mento co que moitas mulleres acaban o día...sen 
facer nada.

Vanesa de Quinzán

Por que están cansas as mulleres



12 Melide Cerne 212. Outubro 2023

Nº1; a construción dun pa-
tio cuberto ou unha pista 
polideportiva cuberta e a 
reparación ou substitución 
do valado exterior no CEIP 
Martagona; e, por último, 
no CEIP Mestre Pastor Ba-
rral o arranxo do tellado, 
que dende hai anos presen-
ta filtracións, e que se acabe 
de pechar a área aínda aber-
ta da pista polideportiva cu-
berta. 
	 A voceira do PSdG, 
Mónica Barral, defendeu a 
necesidade de trasladarlle á 
Xunta todas estas necesida-
des para poñerlles solución 
e acusou ao Goberno auto-
nómico de non facer unhas 
boas tarefas de mantemen-
to dos centro públicos.
	 Por parte da voceira 
do PP, Dalia García, a pesa-
res de apoiar esta moción 
manifestou que a Xunta de 
Galicia si destinou diñeiro 
aos centros educativos da 
vila nos últimos anos como 
foi no 2020 cando se refor-
mou o CEIP Nº1 cun orza-

mento de 864.654 euros. 
Ademais, a portavoz popu-
lar pediu incluír nesta mo-
ción o IES de Melide.  
	 Xesús Pereira, vo-
ceiro do BNG, afirmou que 
pola súa parte o Goberno 
local axudará no proceso 
de tramitación e espera que 
neste ámbito haxa máis sor-
te coa Xunta que noutros 
como Medio Ambiente. 
	 Por parte de Adiante 
Melide, Carmen Liñeira si-
nalou que xa se petou á por-
ta da Administración para 
solucionar estes problemas 
e que seguirán traballando 
coa comunidade educativa 
para resolver estas necesi-
dades. A maiores, o alcalde 
melidá, José Manuel Pérez, 
convidou aos portavoces 
dos grupos políticos con 
representación no pleno a 
acudir con el á Consellería 
de Educación, cando res-
pondan a solicitude de reu-
nión, para reunirse cos res-
posables deste organismo 
para tratar este asunto. 

O Pleno aproba solicitarlle á Xunta que se inclúan nos 
orzamentos as necesidades dos centros educativos

O Pleno do Concello de 
Melide do pasado 28 de se-
tembro aprobou por unani-
midade solicitarlle á Xunta 
de Galicia que inclúa nos 
novos orzamentos da Co-
munidade Autónoma para 
o 2024 as inversións que se 

precisan nos centros educa-
tivos do municipio.
	 Este acordo sae a 
raíz da moción presentada 
pola voceira do PSdG -PSOE 
de Melide onde se expoñen 
diferentes necesidades dos 
centros de ensino que den-

de a comunidade educativa 
se levan reclamando dende 
hai anos como a reforma 
integral da zona deportiva 
exterior e adecuación das 
zonas de xogo do alumna-
do, así como o arranxo da 
zona perimetral no CEIP 

Captura do vídeo subido ás redes sociais do pleno do Concello de Melide o pasado xoves 28 de setembro. / Foto: Cerne

Foto da Praza do Convento co edificio do Concello ao fondo. / Foto de arquivo

O Xulgado do Contencioso 
Administrativo nº4 da Co-
ruña vén de emitir un fallo 
xudicial no que rexeita os 
recursos contenciosos ad-
ministrativos presentados 
contra a aprobación da Re-
lación de Postos de Traballo 
do Concello de Melide. Os 
recursos foran presentados 
polo sindicato CSIF e po-
los concelleiros e concellei-

ras do grupo municipal do 
Partido Popular durante o 
mandato 2019 - 2023.
	 Nunha nota de 
prensa emitada pola Admi-
nistración local coméntase 
que “no recurso presenta-
do polo CSIF, o sindicato 
actuaba contra a negación, 
por silencio administrativo, 
das súas alegacións contra a 
aprobación inicial da RPT e 

os actos derivados da mes-
ma. O Concello na vista do 
xuízo defendeu que esta 
actividade non era suscep-
tible de recurso e lembraba 
que si foron contestadas no 
informe que se incorporou 
ao Ditame da RPT que se 
aprobou en Pleno en agosto 
de 2022”. A xuíza avala na 
senteza que esta é a forma a 
proceder na tramitación da 
RPT polo que decide inad-
mitir o recurso. 
	 No caso do recuso 
presentado polos concellei-
ros e concelleiras do PP, 
“a sentenza afirma que o 
grupo Popular non sinala 
en que consiste a nulidade 
que se solicita nin as infrac-
cións que invoca”, comenta 
na nota de prensa. A reso-
lución xudicial non admite 
recurso de apelación. 
	 O alcalde de Melide, 
José Manuel Pérez, amosou 
a súa satisfacción pola reso-
lución dos recursos e afirma 
que a RPT permite “mello-
rar os servizos prestados á 
cidadanía”.

A Xustiza rexeita os recursos contenciosos 
administrativos presentados contra a RPT

A comunidade educativa do 
IES de Melide participou 
nun acto para amosar a súa 
solidariedade coas vítimas 
do terremoto de Marrocos 
e as inundacións en Libia 
celebrado o pasado 29 de 
setembro durante o recreo. 
	 Durante o evento 
leuse un texto en árabe e ga-
lego e o poema ‘A choiva, de 

Mustafa al Trabelsi’. Ade-
mais, para rematar varios 
alumnos e alumnas de orixe 
marroquí da ESO, ESA e a 
EBI recitaron o poema de 
Celso Emilio Ferreiro ‘Ir-
maus’ e cantaron o himno 
nacional de Marrocos para 
todas as persoas presentes 
neste acto de solidaridade 
co pobo libio e marroquí.

O IES amosou a súa solidariedade 
coas vítimas de Libia e Marrocos

Varias persoas da comunidade educativa nun acto de solidariedde. / Foto: IES 

Varios membros da Asociación de Troiteiros Río Furelos facendo labores de limpeza no río. / Foto: A.T.R.F

Durante as xornadas do sá-
bado 23 e 30 de setembro, 
varios membros da Asocia-
ción de Troiteiros Río Fure-
los realizaron actuacións de 
conservación e limpeza no 
tramo acoutado do Río Fu-
relos. Estes traballos están 
enmarcados nas tarefas de 
mantemento que veñen rea-
lizando para evitar, dentro 

do posible, inundacións. As 
actuacións céntranse nunha 
roza puntual e selectiva, así 
como a retirada de árbores 
e ramas caídas. 
	 Estas intervencións 
puntuais contribúen “á me-
llora dos leitos fluviais para 
acadar condicións naturais 
dos ecosistemas que favo-
rezan os aspectos medio 

ambientais e o uso social na 
contorna do Río Furelos”, 
sinalan dende a Asociación. 
	 Ademais, dende esta 
entidade poñen “en coñe-
cemento da cidadanía e os 
Concellos de Melide e To-
ques, a falta de mantemen-
to en infraestruturas vitais 
como é a Pasarela de Güi-
llar”.

A Asociación de Troiteiros Río Furelos realiza 
actuacións de conservación e limpeza no río

O outono chega a Melide cunha Axenda Cultural 
ampla e variada para o desfrute da veciñanza

O Concello de Melide, a 
través do departamento 
de Cultura, deseñou unha 
ampla e variada programa-
ción para a Axenda Cultural 
que se desenvolverá duran-

te todo o mes de outubro. 
Dentro desta iniciativa ha-
berá: teatro, espectáculos 
de maxia, exposicións e mú-
sica para o desfrute e diver-
sión da poboación melidá.	

A figura de Elías Valiña, 
autor dunha tese de douto-
ramento sobre o Camiño de 
Santiago dende unha pers-
pectiva histórico - xurídica, 
así como de varias guías de 

A exposición de “Os Camiños de Elías Valiña”, situada na Oficina de Turismo ata finais de mes. / Foto: Concello de Melide

Últimos días para solicitar 
praza na segunda quenda 
do Curso de Capacitación 
Dixital para adultos, orga-
nizado e impartido no IES 
de Melide. 
	 As persoas intere-
sadas en participar nesta 
formación intensiva debe-
rán anotarse esta semana 
no centro de ensino de se-

cundaria do municipio. As 
clases comezarán o vindeiro 
luns, 16 de outubro, e ata o 
venres 27 e horario de 17:00 
a 20:00 horas e daranse 
nunha aula do centro. 
	 Ao finalizar este 
Curso de Capacitación Dixi-
tal o alumnado recibirá un 
diploma acreditativo da for-
mación recibida. 

Últimas xornadas para anotarse 
no Curso de Capacitación Dixital

Unha clase de capacidades dixitais como a que se dará en Melide. / Foto: istock

referencia sobre o itinera-
rio xacobeo, centra unha 
parte importante dentro da 
programación: a Oficina de 
Turismo da Melide acolle, 
ata o vindeiro 31 de outu-
bro, unha exposición onde 
se recolle a súa traxectoria. 
Para completar esta mostra 
o venres 20 proxectarase no 
Centro Sociocultural Min-
gos de Pita ás 20:30 horas 
o documental “Os Camiños 
de Elías Valiña”. 
	 O domingo 15 de 
outubro, a Biblioteca Mu-
nicipal Xosé Vázquez Pin-
tor acollerá ás 12:00 horas 
a Caxoto Contacontos que 
representará “Miña terra, 
meu lar”. Unha actividade 
dirixida a un público fami-
liar, a partir de tres anos.
	 Para continuar coa 
Axenda Cultural do outono, 
o venres 20 celebrarase o II 
Ciclo Cultural Literatura no 
Camiño coa presentación 
do libro “Vémonos mañá” 
de Xosé Monteagudo, obra 

que novela a historia real de 
Josefina Arruti e Bibiano F. 
Osorio-Tafall. Esta cita lite-
raria será na Sala de Confe-
rencias do Edificio Multiu-
sos ás 20:00 horas. 
	 O domingo, 22 de 
outubro, ás 12:00 horas a 
Biblioteca Municipal será 
o escenario da función “O 
agasallo das árbores” de 
Cris de Caldas. 
	 O martes seguinte, 
día 24, a Biblioteca volve 
ser o lugar escollido para a 
representación de “Choco-
late” de Teatro Calavera ás 
17:30 horas.
	 O domingo 29 será 
a quenda do espectáculo de 
maxia Ilusionante no Cen-
tro Sociocultural. 
	 Por último, o día 30 
celebrarse un Samaín terro-
rífico coa representación de 
“Quen ten cu, ten medo!”, 
de Tarabela Creativa, ás 
17:30 horas no Centro So-
ciocultural Mingos de Pita. 
Para maiores de seis anos.

A Igrexa parroquial de San Pedro de Folladela onde se celebrarán as misas na honra da Virxe do Pilar. / Foto: Abeancos.gal

A parroquia melidá de Fo-
lladela celebrará es xoves e 
venres as festas na honra da 
Virxe do Pilar coas orques-
tras Los Satélites e Fania 
Blanco Show. 
	 O 12 e 13 de outubro 
como vén sendo tradicio-
nal, veciñanza de Melide e 
outros concellos limítrofes 
acoden a Folladela para as 

festas do Pilar. Esta é unha 
data moi sinalada tamén 
para a poboación crente 
polo que durante estes dous 
días son moitas as persoas 
que chegan a Folladela para 
escoitar as misas na hon-
ra da Virxe do Pilar, o xo-
ves haberá diversos oficios 
relixiosos ás 10:00, 11:00, 
12:00 e 13:00 horas, e o 

venres ás 12:00 e 13:00 ho-
ras. 
	 O día 12 de outubro 
haberá sesión vermú a car-
go do Grupo Fussion e na 
verbena estarán acompa-
ñados pola orquestra Los 
Satélites. O 13 ao mediodía 
tocará o Dúo Dilema ao que 
pola noite se lle unirá a or-
questra Fania Blanco Show. 

A parroquia de Folladela celebrará as festas do Pilar 
coas orquestras Los Satélites e Fania Blanco Show

O VI Mercado de Época de Furelos en 1900 triunfa entre a veciñanza e visitantes

Un ano máis, o VI Merca-
do de Época de Furelos en 
1900 triunfa entre a veci-
ñanza e visitantes que se 
acercaron a esta parroquia 
melidá para facer unha 

viaxe no tempo a través de 
diversos postos de artesanía 
e alimentación, a animación 
a pé de rúa, obradoiros e 
grupos locais de música tra-
dicional. 

	 Durante os días 22, 
23 e 24 de setembro centos 
de persoas pasaron polas 
rúas de Furelos para desfru-
tar deste Mercado de Época  
que regresou ao ano 1900. 

Persoas locais e visitantes desfrutando das xornadas do VI Mercado de Época de Furelos en 1900 na penúltima fin de semana de setembro. / Fotos: Turismo Melide

O Concello de Melide vén 
de anunciar os festivos lo-
cais para o vindeiro ano 
2024 que serán os días: o 1 
de abril (luns de Pascua) e o 
16 de xullo (pola festividade 
da Virxe do Carmen). Para 
o 2024 non será festivo no 
municipio o 29 de xuño 
(San Pedro) por cadrar a sá-
bado.

Melide anuncia os festivos locais 
para o 1 de abril e o 16 de xullo

Este evento, organizado 
polo Concello de Melide e 
no que a veciñanza de Fure-
los participa e colabora acti-
vamente, amosou o gran in-
terese non só das xeracións 

máis maiores senón tamén 
da xente nova por coñecer 
e descubrir o seu pasado e 
as súas raíces. Unhas xor-
nadas que volveron poñer a 
Furelos no centro do mapa.

	 Estas xornadas non 
lectivas súmanse aos xa 
publicados polo Estado e a 
Xunta de Galicia para ca-
drar o calendario laboral 
do vindeiro ano en Melide. 
En total, no 2024 haberá 14 
festivos entre os nacionais, 
autonómicos e locais dos 
cales cinco será susceptibles 
de facer ponte.

Imaxe dunha man marcando un día festivo no calendario. / Foto de arquivo

Avenida de Lugo, 4 - baixo
15800 Melide

Teléfono: 661 05 44 31
ulloaparafarmacia@gmail.com

A USC e a Deputación únense para poñer 
en valor o patrimonio da Serra do Careón

A Deputación da Coruña e 
a Universidade de Santia-
go únense para poñer en 
valor o patrimonio natural 
da Zonas de Especial Con-
servación Serra do Careón, 
un dos espazos protexidos 
de maior singularidade 
edafolóxica e botánica da 

provincia. Este espazo ten 
un tamaño de 6.661 hectá-
reas e representa o 8% da 
superficie total protexida da 
Coruña. 
	 O Pleno do pasado 
15 de setembro aprobou 
por unanimidade o conve-
nio polo que a Deputación 

As Fervenzas de Toques pertencentes á Serra do Careón. / Foto de arquivo

destinará 50.000 euros, o 
80% do orzamento total 
da iniciativa (62.000 euros 
en total), para financiar o 
proxecto científico que ten-
ta cimentar o coñecemento 
cunha proposta de plan de 
conservación. 
	 Entre as accións 
que contempla o proxecto 
destacan a actualización do 
estado das especies CGEA, 
catálogo de especies vexe-
tais de intereses, deseño e 
edición de material divulga-
tivo, inventario de técnicas 
de restauración, cartografa-
do de zonas de acción e ela-
boración final. 
	 Esta iniciativa trata 
de mellorar o coñecemento 
dos seus valores botánicos 
máis salientables e de esta-
blecer un Plan de Conser-
vación para a concorrencia 
a candidaturas europeas de 
financiamento. Esta Serra 
foi declarada como unha 
das áreas máis importantes 
para a conservación vexetal.

O comedor escolar do CEIP 
de Arcediago, xestionado 
polas nais e pais do alum-
nado e subvencionado polo 
Concello de Santiso e a De-
putación da Coruña volveu 
abrir as súas portas para 
que o alumnado continúe a 
súa formación non só aca-
démica senón tamén a nivel 

social, medio ambiental e 
de contacto co territorio e a 
comunidade. 
	 Esta iniciativa con-
ta cun enorme éxito no seu 
segundo ano e aposta polo 
que son os seus sinais de 
identidade: menús elabora-
dos diariamente con produ-
tos locais e de tempada. 

O espazo do comerdor da escola do CEIP de Arcediago. / Foto: ANPA Arcediago

Éxito do comedor escolar de 
Santiso no seu segundo ano

Recursos insuficientes, grandes custes para os Concellos e feminización dos coidados

Imaxe que reflicte o acompañamento e coidados tan necesarios para a xente en situación de dependencia. / Fotos: istock

Se poñemos un espello ima-
xinario fronte aos coidados 
das persoas en situación de 
dependencia que veríamos 
reflectido? Nesta pequena 
reportaxe tentaremos dar 
resposta a esta pregunta 
centrándonos na comarca 
da Terra de Melide.
	 As persoas en situa-
ción de dependencia son 
homes e mulleres que teñen 
unha carencia ou perda de 
autonomía individual, fí-
sica ou sensorial, causada 
por diversos motivos como 
a idade ou diversas pato-
loxías e enfermidades.
	 En Galicia máis de 
83.000 persoas solicitaron, 
datos a 30 de xuño de 2023 
do Ministerio de Dereitos 
Sociais, axudas á dependen-
cia, o que supón o 31,69% da 
poboación potencialmente 
dependente. Destes 83.145 
solicitantes o 62,74% son 
mulleres e o 37,26% homes, 
estas porcentaxes varían 
se nos detemos a observar 
os datos por idades, xa que 
de cero a 64 anos son máis 
homes os solicitantes en si-
tuación de dependencia co 
60,23% pero se paramos no 
eido de máis de 80 anos a 
porcentaxe feminina ascen-
de ao 75,97% (isto débese 
á maior esperanza da vida 
das mulleres). 
	 Na comarca da Te-
rra de Melide máis de 300 
persoas reciben o servizo de 
axuda no fogar para persoas 
en situación de dependen-
cia, os datos repartidos por 
concellos serían: Sobrado 
con 114 beneficiarios, San-
tiso con 67, Toques 55 e 
en Melide arredor de 150 
usuarios e usuarias. Un ser-
vizo que o persoal de todas 
as Administracións locais 
consultadas definen como 
“imprescindible e moi nece-
sario”, xa que permite gañar 
calidade de vida no fogar a 
todas as persoas en situa-
ción de dependencia. 
	 Non obstante, este 
servizo ten un problema 
grande e grave, o financia-
mento. Dende os Concellos 

da comarca afirman que 
se destinan “unha grande 
parte dos recursos ao fi-
nanciamento de servizos 
dirixidos á atención desta 
parte da poboación”, por 
poñer algún exemplo: en 
Melide, a Administración 
local destina “case o 9% do 
seu presuposto total uni-
camente ao servizo de axu-
da a domicilio, traducindo 
iso en aproximadamente 
650.000 euros anuais”; no 
caso de Sobrado comentan 
que “o financiamento dos 
servizos sociais en xeral por 
parte da Xunta nos conce-
llos pequenos é mínima. O 
servizo de axuda no fogar, 
na modalidade de depen-
dencia é moi deficitario, xa 
que este ano financian só 
12,00 euros por hora de ser-
vizo prestado, o que supón 
aínda co copago que reali-
zan os usuarios e usuarias 
unha aportación municipal 
de fondos propios estimada 
para este ano nuns 63.000 
euros”. En Santiso a situa-
ción é moi similar, de feito 
fan fincapé “moitos usua-
rios e usuarias deste servizo 
non pagan nada pola súa 
situación económica polo 
que gustaríanos que a Xun-
ta aportara moito máis ou 
a súa totalidade porque ao 
final é un servizo que non 
é competencia dos Conce-

llos e que custa boa parte 
dos recursos económicos da 
Administración. Ademais, 
o custo deste servizo estase 
encarecendo polo que cada 
vez os recursos serán máis 
insuficientes”. 
	 Outro indicador que 
amosa a insuficiencia de 
recursos nestes servizos de 
axuda a persoas en situa-
ción de dependencia son: 
por unha banda, as listas de 
agarda presentes en todos 
municipios da comarca con 
máis de 70 persoas esperan-
do por un servizo que non 
chega. Para estas persoas 
en situación de dependen-
cia e as súas familias este é 
un servizo imprescindible 
porque moitos deles vense 
obrigados a deixar atrás os 
seus traballos remunerados 
para coidar aos seus fami-
liares. Por outra banda, a 
falta de recursos faise visi-
ble nos tempos dos trámi-
tes, dende que unha persoa 
solicita esta axuda ao fogar 
ata que chega a resolución 
“pasan mínimo oito meses” 
e pode chegar “ata un ano 
ou ano e medio”, pero este 
período de tempo moitas 
veces aínda non é suficien-
te “unha vez determinada 
a situación dos usuarios ou 
usuarias dependendo do 
grao de dependencia que 
teñan concedido poden pa-

sar meses ata que comecen 
a desfrutar do servizo”. Es-
tes prazos de tempo para un 
servizo fundamental e nece-
sario para moitas familias 
implica unha perda na ca-
lidade de vida dos usuarios 
e usuarias e dos seus fami-
liares así como un estado de 
impotencia por non poder 
cubrir do xeito adecuado 
esas necesidades. 
	 Dende o Concello de 
Melide consideran que esta 
situación é “pouco susten-
table no tempo”, xa que “a 
Administración local está 
facendo un esforzo tremen-
do para manter uns servi-
zos que lamentablemente 
non poderemos sustentar 
moito tempo. Isto non é un 
problema que afecte só a 
Melide, é unha problemáti-
ca común a todos os Conce-
llos, estamos afogados con 
este tema, a gravidade é tal 
que somos as Administra-
cións locais as que asumi-
mos máis custe económico 
por estes servizos que a pro-
pia Xunta ou o Goberno do 
Estado”. Dende  Concello 
máis pequenos como o de 
Sobrado manifestan que “é 
un servizo moi custoso para 
a Administración local, xa 
que os custes dos servizos 
son moi elevados e o finan-
ciamento é moi baixo, polo 
que gran parte do POS adi-

cional de servizos sociais 
da Deputación da Coruña 
destínase ao financiamento 
destes servizos”. 
	 Neste espello ima-
xinario vemos moitas mu-
lleres coidadoras, a femini-
zación dos coidados é unha 
realidade que se observa 
tamén no servizo de axuda 
no fogar, onde a gran maio-
ría das traballadoras son 
mulleres. De feito, segundo 
os datos aos que tivemos 
acceso todas as persoas em-
pregadas que realizan esta 
tarefa son mulleres agás un 
home. Por poñer un caso en 
concreto en Melide, este ser-
vizo está externalizado polo 
que “é a empresa local Ami-
gos Maduros quen realiza a 
prestación do mesmo” e de 
“aproximadamente 50 mu-
lleres que forman o cadro 
de persoal só 1 é un home”. 
Se miramos os datos a nivel 
estatal, o 85% dos postos 
deste sector están ocupados 
por mulleres. Non obstante, 
esta feminización dos coi-
dados non só ocorre en pos-
tos de traballo remunerado, 
xa que cando nunha familia 
se atopan nunha situación 
cunha persoa dependente 
soen ser as mulleres as que 
sacrifican a súa vida profe-
sional para dedicarse aos 
coidados dese familiar. É 
certo que estas situacións 
están xirando, pouco a pou-
co, na dirección correcta 
cara a corresponsabilidade 
na que tanto homes como 
mulleres se reparten este 
tipo de tarefas en igualdade.
Polo tanto, neste espello ve-
mos recursos insuficientes, 
un servizo precario e unha 
feminización dos coidados.
	 Para que esta repor-
taxe sexa unha realidade 
foi preciso a colaboración 
do da concelleira de servi-
zos sociais do Concello de 
Melide, Carmen Liñeira; a 
traballadora social do Con-
cello de Sobrado, María Er-
mitas Sánchez; Concello de 
Toques e de Manuel Adán, 
alcalde do Concello de San-
tiso.

O espello dos coidados

Comezan as actividades deportivas e 
culturais na comarca da Terra de Melide

Os Concellos de Toques, 
Melide, Santiso e Sobrado 
poñen en marcha as diver-
sas actividades deportivas e 
culturais ofertadas con cen-
tos de usuarios e usuarias 
participantes. 
	 En Melide, o pasado 
luns botaban a andar as ac-
tividades para todas as ida-

des que un ano máis contan 
cun gran número de parti-
cipantes, especialmente en 
clases de pilates, ximnasia 
de mantemento, pintura, 
patinaxe e cociña. Ademais, 
o Concello melidá pon a 
disposición da veciñanza 
dalgunhas parroquias unha 
hora semanal de ximnasia e 

Participantes do curso pasado na actividade de judo. / Foto: Concello de Sobrado

outra de memoria cun míni-
mo de tres persoas por gru-
po. Os e as interesadas en 
entrar nalgunha actividade 
que teña oco pode acudir ao 
Rexistro Xeral coa folla de 
inscrición cuberta e o certi-
ficado do número de conta.
	 No caso de Toques 
as clases para diferentes 
idades comezaron este luns 
e ofertan entre outras: bád-
minton, tenis, fútbol sala, 
atletismo, pilates e ximna-
sia de mantemento. 
	 En Sobrado apostan 
por judo, multideporte, fút-
bol sala, patinaxe, bádmin-
ton para os máis pequenos 
e pequenas, así como xim-
nasia de mantemento e pi-
lates en diferentes parro-
quias para maiores de 18 
anos.
	 Por último, no con-
cello de Santiso as activida-
des de memoria e ximnasia 
de mantemento tamén co-
mezaron o pasado luns nas 
aldeas. 

A gandeira e tiktoker meli-
dá, Lucía Casal, recolleu en 
Madrid o Premio Nacional 
de Juventud 2023 na cate-
goría de Medio Ambiente. 
	 Este recoñecemen-
to vén acompañado dunha 
cuantía económica para que 
as persoas gañadoras, seis 
en diferentes modalidades,  

poidan continúar coa súa 
aposta polo medio rural. 
	 No caso de Lucía 
Casal conquistou ao xura-
do a súa labor de divulga-
ción en redes sociais para 
sensibilizar e concienciar a 
outras persoas novas sobre 
o respecto, a protección e 
conservación do rural. 

A melidá Lucía Casal en Madrid co premio de INJUVE. / Foto: Lucía Casal

Lucía Casal recolle o Premio 
Nacional de Medio Ambiente

O Campo Municipal de Fútbol de Sobrado 
é vítima de actos incívicos durante a noite

O Campo Municipal de Fút-
bol de Sobrado foi vítima 
de actos incívicos durante a 
noite hai dúas semanas. 
	 Como consecuen-
cia dos feitos, o céspede do 
campo quedou destrozado 

por mor do que parecen as 
rodas dun vehículo. 
	 Dende a Adminis-
tración local denunciaron 
estes feitos, lamentan estas 
accións e fan fincapé en que 
“o mantemento destas ins-

O Campo Municipal de Fútbol de Sobrado despois de sufrir estes actos incívicos durante a noite. / Foto: Concello 

talacións supón un custo 
para todos e cada un dos ve-
ciños e este tipo de condutas 
o único que fan é aumentar 
o gasto”, polo que lanzan un 
chamamento ao respeto dos 
espazos públicos.

A vila de Sobrado acolle-
rá este mes de outubro un 
curso de primeiros auxilios 
e outro de mobilización e 
coidados a persoas en situa-
ción de dependencia para a 
cidadanía. A formación de 

primeiros auxilios será o 
martes 24 de 15:30 a 19:30 
horas. A clase de coidados 
a persoas en situación de 
dependencia realizarase o 
día 31 no mesmo horario na 
Casa da Irmandade.  

Alumnado nunha clase de primeiros auxilios. / Foto: istock

A vila sobradesa acollerá varias 
formacións sanitarias este mes



20 Cultura e Lecer Cerne 212. Outubro 2023

Continúan as fins de semana de teatro co 
undécimo ciclo de teatro afeccionado

Continúan as fins de sema-
na de teatro en Melide co XI 
Ciclo de teatro afeccionado 
“O teatro no camiño”, orga-
nizado pola Asociación Cul-
tural Charamela. 
	 Durante todo o mes 
de outubro diversas com-
pañías de teatro afecciona-
do interpretarán diferentes 
obras para todos os públi-
cos. 

Actores e actrices representando unha obra no Ciclo de Teatro Amador celebrado no municipio. / Foto: T. Melide

A iniciativa Encontro 17 triunfa na súa primeira edición en Santiso
A iniciativa Encontro 17, or-
ganizada polo Concello de 
Santiso e en colaboración 
coas asociacións e ANPA do 
CEIP de Arcediago, triunfa 
na súa primeira edición de-
dicada a fomentar o depor-
te, recuperar as xuntanzas 
no rural e poñer en valor o 
patrimonio do municipio. 
	 Veciñanza de Santi-
so e doutras vilas próximas 
acudiron á carballeira xun-
to ó antigo Concello para 
desfrutar dun día solleiro 
no que o ensino rural tivo o 
seu protagonismo a través 
de dous parladoiros nos que 
participaron membros das 
ANPAs de centros educati-
vos rurais da comarca, mes-
tres e outras personalidades 
relacionadas con este eido. 
	 Nesta especial xor-
nada os cativos e cativas 
tamén  tiveron varias activi-

dades para divertirse como 
espectáculos de maxia, mo-
nicreques ou xogos popula-
res e tradicionais. 
	 No Encontro 17 
tamén houbo tempo para 
poñer en valor a música e 
a cultura galega coas actua-
cións da Banda de Música 
de Visantoña, recordemos 
que é unha das máis antigas 
de Galicia, e do grupo Quei-
coa. 
	 Dende o Concello de 
Santiso valoran a xornada 
como “fantástica” e moi po-
sitiva. “Todas as actividades 
contaron con moito público 
a pesares de coincidir con 
outros eventos como o Mer-
cado de Época en Furelos,  
para ser o primeiro ano foi 
unha experiencia moi positi-
va e a xente quedou conten-
ta“, comenta David Fernán-
dez, concelleiro de cultura.Participantes nos parladoiros arredor do ensino no rural da iniciativa Encontro 17 do Concello de Santiso. / Foto: E.17

	 Esta edición, come-
zaba co grupo Metátese de 
Palas de Rei con “Ao carón 
das palabras”. Este sábado 
será a quenda de “Clown 
war” dos Falcatrueiros de 
Monterroso. O vindeiro 21 
de outubro, actuará o Cen-
tro Teatral Faro Miño de 
Chantada coa obra “Ave 
- crem”. Para pechar este 
Ciclo de teatro afeccionado 

a Asociación Cultural Cha-
ramela interpretará a súa 
nova obra “Vaia lío”. 
	 Todas as actuacións 
serán gratuítas e celebra-
ranse no Centro Sociocultu-
ral Mingos de Pita. 
	 Dende Charame-
la animan á veciñanza de 
Melide e doutros concellos 
próximos acudir a estas citas  
para desfrutar do teatro.

A Consellería de Política 
Social abre o prazo para so-
licitar participar no Progra-
ma Benestar en Balnearios, 
unha experiencia de ocio 
e saúde destinada a maio-
res de 60 anos (ou de 55 en 
condición de pensionista), 
ata o vindeiro mércores 18.
	 Esta iniciativa con-
siste en estancias de 10 días 
en réxime de pensión com-

pleta a escoller entre 16 bal-
nearios galegos entre o 22 
de outubro e o 31 de decem-
bro de 2023. 
	 As solicitudes pó-
dense presentar a través da 
Sede Electrónica da Xunta 
ou de xeito presencial en 
calquera rexistro oficial da 
Administración autonómi-
ca ou en calquera oficina de 
Correos. 

Aberto o prazo para solicitar o 
Programa Benestar en Balnearios

Unha persoa no Balneario Río Pambre, local deste programa. / Foto: H.B.R.P

O Museo da Terra de Melide ten por 
diante un mes repleto de actividades

Chega o mes de outubro re-
pleto de actividades no Mu-
seo da Terra de Melide cun-
ha cita imprescindible, o 
Roteiro da Santa Compaña.
	 Este venres, día 13, 
ás 19:30 horas os autores 

José Vázquez Liste e Ana 
Tomé presentan o seu libro 
“Photoversia”, dirixido a 
maiores de 16 anos. 
	  Na última fin de 
semana de outubro o edi-
ficio do Museo será o es-

Participantes do obradoiro de elaboración de lámpadas de cabazas. / Foto: M.T.M

cenario dun obradoiro de 
elaboración de lámpadas 
de cabazas e zonchos (os tí-
picos colares de castañas), 
os cales servirán de atrezzo 
na representación da Santa 
Compaña. 
	 Durante este mes 
tamén haberá varios en-
saios para os actores e ac-
trices da Santa Compaña 
que, como xa vén sendo ha-
bitual, fará o seu roteiro na 
noite do vindeiro martes 31. 
Este ano participarán máis 
de 60 veciños e veciñas que 
interpretarán polas varias 
rúas da vila diversas esce-
nas arredor desta tradición 
galega. O persoal do Museo 
anunciará nos vindeiros 
días o percorrido da Santa 
Compaña para que veci-
ñanza e visitantes poidan 
desfrutar un ano máis des-
ta representación de vivos e 
mortos. 

Italia foi o lugar escollido 
para a celebración da últi-
ma Copa do Mundo de Kic-
kboxing do circuíto interna-
cional, onde se congregou a 
élite mundial deste deporte 
entre os que está o deportis-

ta de Santiso, Aron Ayude, 
que acadou a copa do mun-
do en kick light e unha pra-
ta nunha final axustadisima 
na proba de light contact. A 
próxima cita será en Madrid 
o vindeiro 14 de outubro.

Aron Ayude no podio xunto cos seus contrincantes. / Foto: Escuela Ayude

Aron Ayude segue colleitando 
diversos éxitos en kickboxing

A iniciativa Goza do Ulla volve a Santiso 
cun roteiro para gozar da contorna

A iniciativa Goza do Ulla 
volve a Santiso o vindeiro 
sábado 21 de outubro para 
facer un roteiro pola con-
torna natural da Cornella. 
	 Esta actividade 
para promover o deporte e 
coñecer mellor o concello 
de Santiso consistirá nun 

Parte do cartel da actividade Goza do Ulla en Santiso para o vindeiro 21 de outubro. / Foto: Concello de Santiso

roteiro circular de aproxi-
madamente 7 quilómetros. 
A saída será ás 10:30 ho-
ras do edificio do Concello 
vello. Para complementar 
esta iniciativa ás 12:00 ho-
ras haberá a representación 
do espectáculo para adultos 
“Contos de defuntos” do ar-

tista galego Brais das Hor-
tas. 
	 As persoas intere-
sadas en anotarse á ruta de 
Goza do Ulla pode escribir 
ao correo nicolas.castro@
santiso.gal ou no teléfono 
981 81 85 01 antes do xoves 
19 de outubro. 

O Concello de Santiso acolle 
este mes de outubro varios 
talleres formativos dentro 
do “Proxecto Frankenstein, 
vida a un aparato morto”. 
	 Nesta iniciativa a 
veciñanza poderá aprender 
a facer pequenos arranxos 
no fogar o sábado 14 en 

horario de mañá, arranxos 
electrodomésticos o seguin-
te sábado, día 28, tamén en 
quenda de mañá e restaura-
ción de madeira e metal os 
días 16, 18, 20, 23, 25, 27, 30 
e 31 polas tardes. Para ano-
tarse é preciso chamar antes 
do venres ao Concello.

Talleres formativos para arranxos 
no fogar e restauración de mobles

Unha persoa restaurando un moble, materia dun dos talleres. / Foto: istock

Sabela Santín Amo, Salón de peiteado Santín & Amo

“Para ter un cabelo san e forte é recomendable 
acudir unha vez ao mes ao salón de peiteado”
- Que servizos ofrecedes 
no salón de peiteado 
Santín & Amo?
- Sabela Santín: Todo o 
que ten que ver con peitea-
do, corte, tinxes, mechas, 
manicura, maquillaxe e de-
pilación láser. 
- Contas con moita ex-
periencia no sector, 
máis de dez anos, como 
cres que evolucionou o 
sector?
- S.S: Levo traballando den-
de os 16 anos e xa vou para 
41. A evolución é positiva e 
boa, aínda que si destaca-
ría que a pandemia da CO-
VID - 19 marcou un antes 
e un despois porque xente 
que antes viña tinxirse cada 
mes, co confinamento deci-
diu deixar o pelo branco. É 
certo que a moda das canas 
xa vén de algo máis atrás 
pero na pandemia poten-
ciouse. Non obstante, é im-
portante lembrar que o pelo 
branco tamén necesita un 
coidado específico porque 
senón pode poñerse amare-
lo co sol e precisa un trata-
mento propio.  
- Cales dirías que son 
as tendencias para este 
outono?
- S.S: Seguen en alza os 
brancos, os tons extra loi-
ros, os castaños/chocolate, 
así como distintos tipos de 
mechas.
- A preocupación pola 
estética persoal aumen-
tou moito nos últimos 
tempo entre a poboa-
ción masculina. 
- S.S: Totalmente. Por po-
ñerche un exemplo: antes 
os homes que se facían as 
cellas era algo raro, xa que 
eran moi poucos e agora son 
practicamente todos, tamén 
empregan moito a depila-
ción láser e esta tendencia 
nótase moito na explosión 
da moda das barberías. 
Neste caso cambiou moito 
para ben a percepción que 
os homes comezan a ter do 
coidado persoal en canto a 
estética. 

	 - Imaxino que 
empregar un bo produ-
to para o cabelo é fun-
damental, actualmente 
están moi en auxe os 
champús sen siliconas 
nin parabenos. É unha 
moda ou realmente 
marcan a diferenza?
- S.S: Está claro que entre 
un tinxe con amoníaco e 
un sen el, o que non contén 
amoníaco vai ser máis caro 
pero obviamente tamén o 
resultado no pelo vai ser to-
talmente diferente. É como 
facerte un alisado con ke-
ratina ou outro tipo de ali-
sados máis agresivos para 
o cabelo, no caso do trata-
mento de keratina o alisado 
vai ser máis paulatino pero 
compensa a largo prazo. 
Moitas veces é mellor pagar 
algo máis e usar un produto 
de calidade porque se usas 
un de baixa calidade os re-
sultados tampouco van aca-
bar sendo os desexados por 
moi boa profesional que 
sexa a persoa que che fai o 
tratamento. No meu caso 
sempre recomendo gastar 
algo máis porque despois 
nos resultados vano agra-
decer. 

	 - Os meses de ou-
tono sempre foron un 
período de caída do ca-
belo, que consellos nos 
podes dar para previr 
esta caída?
- S.S: Sobre todo, utilizar  
un bo champú e unha boa  
ampola porque se aplican 
directamente no pelo. O 
coidado diario é fundamen-
tal, nesta época o habitual é 
que o cabelo caía  ao igual 
que o fai a folla dalgunhas 
árbores pero polo menos te-
mos que intentar fortalecer 
o cabelo que queda para que 
se faga forte. Agora ben, se 
o pelo cae no mes de agosto 
é síntoma de que pode ha-
ber un problema de nervios 
ou estrés.
- O estado de ánimo 
dunha persoa reflíctese 
moito no cabelo? 
- S.S: Moito, de feito ti 
notas rapidamente cando 
unha clienta está mal, xa 
sexa porque ten unha dor de 
costas ou porque está medi-
cada para curar un xeonllo, 
tomar tratamento nótase 
moito no pelo. Ao mellor, 
antes facíaslle un peiteado a 
unha clienta e aguantáballe 
dous ou tres días e de súpe-

Sabela Santín, responsable de Peluquería Santín&Amo, no seu establecemento en Melide. / Foto: Sabela Santín

to ves que ao pouco tempo 
se lle desfai, iso indica que 
algo pasa. Logo, o estado de 
ánimo tamén se nota moito, 
o cabelo é un pouco o espe-
llo do teu ánimo, clientas 
que se viñan peitear estan-
do mal ti xa o notabas sen 
que elas cho contaran. 
- Como foi o verán?
- S.S: Bastante ben, había 
moitos eventos adiados por 
mor da pandemia. 
- Cales son os tratamen-
tos que máis che solicita 
a clientela para o pelo?
- S.S: Mechas e alisados. 
Fago bastante alisado, é algo 
que nunca pasa de moda, 
aínda que agora tamén hai 
o fenómeno contrario, o 
chamado método curly. Pa-
samos dun extremo a outro 
hai idades nas que o alisado 
triunfa moito e outras nas 
que prefiren potenciar o seu 
rizo natural. Obviamente, 
no caso das persoas que lles 
gusta o pelo rizo é moito 
mellor empregar produtos 
de calidade e específicos 
para potenciar estas ondas 
no cabelo que por exemplo 
facer a permanente porque 
o resultado non é o mesmo. 
É certo que o método curly 

esixe tamén un coidado e 
uns produtos moi específi-
cos para que funcione. 
	 - Os tratamentos 
máis naturais e lentos 
imaxino que tamén son 
máis fáciles de conser-
var no tempo. 
- S.S: Si porque ao final se 
tes de natural o pelo rizo vai 
ser moito máis fácil poten-
ciar ese estilo que non un 
alisado. Eu teño o cabelo 
rizo e durante o confina-
mento tíñao corto pois ao 
rematar eses meses ence-
rrados xa tiña media melena 
e o día que o quixen alisar 
custoume moito, non obs-
tante rizalo foime moi fácil 
e cunhas ondulacións bo-
nitas porque estivera unha 
temporada sen alisalo. 
- Cada canto recomen-
das ir ao salón de pei-
teado para ter un pelo 
san?
- S.S: O normal e recomen-
dado é vir todos os meses, 
aínda que sexa para cortar 
só un centímetro porque 
así o cabelo medrará moito 
máis rápido e forte, nun-
ca chegarás a ter as puntas 
abertas. Logo para tinxirse 
depende moito da persoa, 
hai clientas que veñen cada 
quince días outras unha vez 
ao mes, pero moito máis 
dun mes non se pode deixar 
para un tinxe. 
- Para visitarte en San-
tín & Amo en que hora-
rio e que días podemos 
vir?
- S.S: Dende a chegada da 
pandemia do COVID -19 e 
por conciliación familiar e 
laboral fago horario conti-
nuo. De luns a venres estou 
dende as 9:30 ata as 17:30 
horas e logo os sábados pola 
mañá de 9:30 a 14:30 horas, 
con cita previa. 

Salón de peiteado 
Santín & Amo

Cantón de San Roque, 38
15800, Melide

Tlf: 650 43 63 75

